
   Ытла та йывăр пирĕн пурнăç.

Эп куратăп

Выçса, ыйткаласа çӳрен ачасене.

Çакна курни ярать халтан.

Çапах тупатăп

Хамра çĕн вăй, кĕтсе çĕн кун килессине.



Ăçтан çĕршыв çак инкеке тупма пултарчĕ

Камсем килсе çаратрĕç пирĕн халăха?!.

Чи путсĕрри леш тĕнчене кайса халь тарчĕ

Ыттисене часрах ярасчĕ тамăка.



Кашни çаратакан явап тытмашкăн тивĕç

Паян тăван çĕршыв та халăх умĕнче.

Хăçан таса та ырă пуçлăхсем те килĕç

Пурсăмăра çăлмашкăн хамăр çĕр çинче.



Пуласлăх çук тесе пире халь хăратаççĕ,

Пуласлăха кĕтни те, теççĕ, кăлăхах.

Чуралăх тĕнчине ĕçлекене чышаççĕ,

Тертлентереççĕ пуçлăхсем халь халăха.



Ытла та йывăр пирĕн пурнăç.

Эп куратăп

Çаплах çаратакан тискер пуçлăхсене.

Пуласлăха çитме пĕрех çĕн вăй тупатăп,

Чĕкеç пулса вĕçетĕп тӳпене.

